
Bir neçə söz də sosial 

şəbəkələr haqqında. Mən heç 
vaxt sosial şəbəkələrdə çıxış 
etməmişəm və orada yazılanları 
da, demək olar ki, oxumamışam. 
Məlumatları, xəbərləri də yalnız 
yerli, Türkiyə və Rusiya TV kanal-
larından alıram. Düzdür, tanıdığım 
insanların və yerli TV verilişlərinin 
köməyi ilə sosial şəbəkələr haq-
qında müəyyən təsəvvürlər əldə 
edirəm: senzura və ya mütəxəssis 
rəyı olmadığından orada həqiqət 
də, yalan da yazıla bilər. Ona 
görə sosial şəbəkələrdə yazılan-
ları hər bir kəs öz ağıl, düşüncə 
süzgəcindən keçirməlidir. TV 
kanallarında, operativ qərargahın 
brifinqlərində mütəxəssislər daim 
söyləyirlər ki, COVID-19 haqqın-
dakı məlumatları yalnız rəsmi 
mənbələrdən alın. 

Mənim sosial şəbəkədə ilk 
dəfə indi çıxış etməyimin səbəbi 
nədir? Bir çox insanların karan-
tin qaydalarını göz- ləməyərək, 
nümayişkaranə surətdə maska 
taxmadan, məsafə saxlama-
dan, maska taxan və məsafəni 
gözləyənlərə isə istehza ilə yana-
şaraq, istər küçələrdə, həyətlərdə, 
yollarda, nəqliyyatda, mağaza və 
marketlərdə, parklarda və istərsə 
də başqa bu kimi ictimai və qapalı 
yerlərdə, pandemiyasız günlərdə 
olduğu kimi, sərbəst gəzib dolaş-
maları məni bir vətəndaş olaraq və 
təhlükənin artdığını və ya artaca-
ğını dərk edərək, yazılı surətdə öz 
fikirlərimi bildirməyə, məsuliyyətsiz 
insanlara təhlükənin çox ciddi oldu-
ğunu söyləməyə vadar etdi. 

 Belə insanlar, nəinki 
sərtləşdirilmiş karantin qaydalarına 
məhəl qoymurlar, hətta, onların 
nəticələrini də nümayişkarcasına 
heçə endirməyə çalışırlar. Onlar 
başa düşməlidirlər ki, pandemi-
ya dövründə hər kəsin azadlığı 
bütün qalan insanların azadlığı 
ilə məhdudlaşır. Yəni başqala-
rının azadlığını və sağlamlığını 
qorumaq üçün hər birimiz öz 

azadlığımızı karantin qaydalarına 
əməl etməklə müəyyən dərəcədə 
məhdudlaşdırmalıyıq. Bu isə öz 
növbəsində hər kəsin öz sağlamlı-
ğını, həm də təkcə öz sağlamlığını 
yox, yaxınlarımızın, cəmiyyətimizin 
də sağlamlığını qorumağa ek-
vivalentdir. Bu sadə həqiqətləri 
başa düşmək və ən əsası yerinə 
yetirmək hər kəsə, yəqin ki, çətin 
olmamalıdır. Ona görə, gəlin, 
maska taxaq, məsafəni gözləyək, 
özümüzü, xalqımızı, cəmiyyətimizi 
bu təhlükədən qoruyaq. 

 Müqayisə üçün deyək ki, 
karantin qaydalarına məhəl 
qoymayaraq, haraya və necə 
oldu gedib-gələn, harada və necə 

oldu gəzib-dolaşan adamlar, 
görün, nə qədər insanın, sonda 
bütün cəmiyyətin haqqına girir, 
onların azadlığlnı və sağlamlı-
ğını məhdudlaşdırır və ya risk 
altında qoyur. Məsələn, siqaret 
çəkən adam ətrafını az və ya 
çox dərəcədə çirkləndirsə də və 
ətrafdakı insanlara tüstü püskürtsə 
də, yenə o ən çox özünə, öz 
sağlamlığına ziyan vurur. Belə 
adama çox vaxt göz yumurlar və 
düşünürlər ki, özü bilər, özünə 
ziyan vurur. COVID-19-a gəldikdə 
isə vəziyyət tam başqadır. Hər 
bir məsuliyyətsiz şəxs karantin 
qaydalarını gözləmədikdə təkcə 
özünü deyil, həm ətrafda hamını, 
həm də sonda zəncirvari proses 
nəticəsində bütün cəmiyyəti və s. 
risk altında qoyur. 

 Daha bir misala baxaq və 
ondan bir nəticə çıxaraq. Yerli TV 
kanallarımız hər gün COVID–19-la 
bağlı dünya ölkələrindəki vəziyyət 
haqqında məlumatları yayımlayır-

lar. Gürcüstanda pandemiya baş-
layandan bəri 6 ay ərzində virusa 
yoluxanların sayı heç min nəfəri 
ötməyib. Onlar da, yəqin, çoxdan 
sağalmışlar. Yəni bu ölkədə, virus 
yoxdur deyə bilərik. Orada yaşa-
yanların dediklərinə görə, hamı 
bir nəfər kimi karantin qaydalarına 
daim əməl edir. Etməyənlər yoxdur, 
olsalar belə, onlara da dərhal 
yüksək məbləğdə pul cəriməsi 
kəsilir, ya da məsuliyyətə cəlb 
olunurlar. Deməli, biz də ölkəmizdə 
virusun yayılmasının qarşısını 
şüurlu surətdə ala bilərik. 

 Bir məsələyə də toxunaq: pan-
demiyanın başlanğıcında Rusiya, 
Türkiyə virusoloqları, o cümlədən, 

yerli virusoloqlar dəfələrlə TV ek-
ranlarından elan edirdilər ki, sağlam 
adamın maska taxmasına ehtiyac 
yoxdur, maskanı yalnız xəstələr 
taxmalıdırlar. Məncə, maska taxmaq 
həmişə çox vacib olub. İndi həmin 
virusoloqlar da qətiyyətlə maska 
taxmağı vacib sayırlar.

 Bir çox insanlar karantin 
qaydalarına əməl etməmələrini 
belə “əsaslandırırlar”. Onlar misal 
çəkirlər ki, adi xəstəliklərdən, 
məsələn, ürək-damar xəstəliyindən 
ölənlərin faiz nisbəti COVID-19-dan 
ölənlərinkindən coxdur. Ona görə 
də virusdan qorunmağa dəyməz. 
Birincisi, faizlər belədirmi, bilmirəm. 
İkincisi və əsası odur ki, söhbət 
faizdən getmir, söhbət pandemi-
yadan gedir. Ürək xəstəliyi “daxili” 
xəstəlikdir, yəni həmin insanın 
öz daxili vəziyyətini əks etdirir, 
başqalarına “dəxli” yoxdur. O 
mənada ki, yoluxucu xəstəlik deyil. 
Belə xəstənin yanına gələnlər ürək 
xəstəliyinə tutulmurlar! Əks halda, 

ürək xəstəliyindən də pandemiya 
baş verərdi və hamı qorunmaq 
üçün məsafə saxlayar və ya maska 
taxardı.

COVID-19 isə ürək 
xəstəliyindən fərqli olaraq, sürətlə 
yaxındakı insanlara keçir, onla-
rı da yoluxdurur və pandemiya 
törədir. Bu cür sürətli yoluxma 
nəticəsində xəstə insanların sayı 
zəncirvari arta və sonda tibbi 
çökdürə bilər. Xəstəliyin əsas fərqi 
yoluxucu olmasında və çox böyük 
sürətlə yayılmasındadır. Fərq 
həm də müalicənin çətinliyində və 
təxirəsalınmazlığındadır. Müalicə 
vaxtında aparılmasa, ölüm faizi 
çox yüksək olar. Müalicə edən 

həkimlərin ağır vəziyyətdə sutka-
larla ara vermədən, dincəlmədən 
“skafandrlarda” keçirdiyi iş reji-
mini də nəzərə alın. Dövlətlərin 
karantinlər tətbiq etməkdə 
məqsədi, xəstələrin sayının 
sürətlə artmasının qarşısını 
almaq və xəstə çoxluğu ucba-
tından tibbi çökməkdən qoru-
maqdır. Xəstələnənlərin sayını 
nəzarətdə saxlamaq mümkün 
olsa, tibb çökməz və öz vəzifəsinin 
öhdəsindən rahatlıqla gələ bilər.

 Sonda onu qeyd edim ki, pan-
demiyanın ilk günlərindən başda 
hörmətli Prezidentimiz İlham Əliyev 
olmaqla, dövlətimiz lazımi qabaq-
layıcı tədbirlər planı işləyib hazır-
ladı və onu həyata keçirməkdədir. 
Karantin rejimi elan edilməsi 
və ya karantin qaydalarının 
sərtləşdirilməsi bu planların tərkib 
hissəsi olub, insanların sağlamlı-
ğını qorumağa, itkiləri minimuma 
endirməyə yönəlmişdir. Prezident 
İlham Əliyev, Birinci vitse-prezi-

dent hörmətli Mehriban xanım 
Əliyeva “Biz birlikdə güclüyük!” 
devizi altında dəfələrlə insanları-
mıza müraciətlər etdilər, onları bir 
olmağa, yalan təbliğata uymamağa 
çağırdılar. Eləcə də, bütün kütləvi 
informasiya vasitələri gecə-gündüz 
insanlarımızı sadə davranış qayda-
larına əməl etməyə çağırırlar.

Dövlətimiz öz üzərinə düşən 
hər bir tədbiri görür. Bu istiqamətdə 
fədakar həkimlərimizin, polisin, 
mətbuat işçılərinin, ərzaq isteh-
salçılarınin, mağaza işçilərinin 
və s. əməyi, çəkdikləri əziyyətlər 
yüksək təqdirə, hörmətə layiq-
dir. Əlbəttə ki, əldə edəcəyimiz 
nəticələr, qazanacağımız uğurlar 

insanlarımızın məsuliyyətindən, 
sadə qızıl qaydalara necə əməl 
etmələrindən çox asılıdır. Vəziyyət 
ona görə mürəkkəb və təhlükəlidir 
ki, qaydaları pozan hər bir insan 
təkcə özünü, ailəsini yox, bütün 
cəmiyyətimizi amansız virusla üz-
üzə qoyur. Məsuliyyətsiz insan-
ların sayı çox əziyyətli təbliğatın 
sayəsində azalmaqdadır. 

 Nəticə kimi söyləmək olar ki, 
virusa yoluxmanın əsas mənbəyi 
aşağıdakılardır:

– indi ölkəmizin bəzi 
bölgələrində karantin tətbiq olunsa 
da, qaydalar sərtləşdirilsə də, 

gündəlik virusa yoluxma sayı arzu 
olunan səviyyədə azalmır. Çünki 
müşahidələrimin göstərdiyi kimi, 
hələ gəzib-dolaşanların, həm də 
qaydalara əməl etməyənlərin sayı 
azalmamışdır; 

 – karantinə nəzarət üçün ya-
radılmış polis postları lazımi işləri 
görürlər. Lakin bir çox hallarda 
yoxlama zamanı polislərin özləri 
bilmədən karantin qaydalarını poz-
muş olurlar ki, bu da virusa əlavə 
yoluxmalara gətirib çıxarır. 

Məsələn, müşahidələrimə, həm 
də TV kanallardan gördüklərimə 
əsasən deyə bilərəm ki, polislər 
yoxlama apararkən əyilərək 
avtomobilin açıq pəncərəsindən 

sürücülər ilə ağız-ağıza dialoqa 
girirlər, yəni məsafəni gözləmirlər. 
Bu zaman çox vaxt sürücülər ya 
maskasız olurlar, ya da maskanı 
çənələrinin altında saxlayırlar. 
Bəzən də polis də maskadan 
düzgün istifadə etməmiş olur. 
Polis nəzarət postları vacib-
dir, amma yoxlanış qaydası 
təkmilləşdirilməlidir ki, əlavə yo-
luxmaya səbəb olmasın. Məsələn, 
yoxlama zamanı pəncərə bağlı 
olmalıdır və s; 

– insanların ən çox üz tut-
duğu yerlər mağaza, market və 
apteklərdir və s. Burada satıcı-

lar arasında çox vaxt qaydaları 
pozanlara rast gəlinir. Məsələn, 
insanlara maska satan bir çox 
aptek satıcısı maska taxmır, əlcək 
geyinmir, maskanı da bir-bir karton 
karobkadan əli ilə çıxarıb alıcı-
ya verir. Bu zaman maska artıq 
yəqin ki, çirklənmiş olur və yolux-
ma mənbəyi ola bilər. Ona görə 
maskanı salafan paketlərdə 5-5, 
10-10 və s. olmaqla qablaşdırılmış 
şəkildə satmaq yoluxma riskini 
xeyli azaldar. 

 Virusa daha bir yoluxma 
mənbəyi maskadan düzgün istifadə 
etməməkdir: cox adam ağzındakı 
maskanı istədiyi vaxt aşağı-yuxarı 
çəkir ki, bu da əllərdə ola biləcək 

virusun maskaya keçməsinə 
səbəb ola bilər.

 Virusa gündəlik yoluxma sayı 
o vaxt azalmağa başlayacaq ki, 
hamı (insanlar, polislər, satıcılar 
və s.) karantin qaydalarına düz-
gün əməl etməyə başlasın, onları 
pozmasın, polislərin nəzarət 
üsulları təkmilləşdirilsin.

 Dövlətimiz yeni xəstəxanalar 
açmaqda və karantin qaydaları-
nı sərtləşdirməkdə davam edir. 
Məsələn, cərimələrin artırılması 
təqdirəlayiq sayılmalıdır. Çünki, 
bəlkə, bu, insanlara əlavə bir 
həyəcan siqnalı oldu ki, qay-
daları gözləmək hava-su kimi 
vacibdir. Ən sadəsi: Hamı hər an 
yadda saxlamalıdır ki, karan-
tin qaydalarının sərtlik əmsalı 
onlara əməledilmə əmsalı ilə 
tərs mütənasibdir. Yəni karantin 

qaydalarının sərtliyi insanların 
öz əllərindədir: onlar qaydalara 
mükəmməl əməl etdikcə karantin 
sadələşəcəkdir. Özünüz düşünün. 
Hansı yaxşıdır: qaydalara əməl 
edib, yumşaldılmış karantində 
yaşamaqmı, yoxsa qaydaları poza-
raq, sərt karantin rejimində davam 
etməkmi?

COVID–19-a görə 
HƏYƏCAN TƏBİLİ 

Dövlətimiz üçün əhalinin 
sağlamlığı daha önəmlidir

–Mən möhtərəm Prezi-
dentin müşavirədəki giriş 
və yekun nitqlərini, tədbirin 
digər iştirakçılarının çıxış-
larını televiziyadan böyük 
maraqla izlədim. Bir daha 
əmin oldum ki, Azərbaycan 
dövlətinin əsas məqsədi ölkə 
vətəndaşlarının sağlamlığı-
nın qorunmasıdır.

Dövlətimizin başçısı 
tədbirdə demişdir: “İyulun 
16-dan bu günə qədər yo-
luxanların sayı sağalanların 
sayından xeyli aşağıdır. Bu 
müsbət dinamika deməyə 
əsas verir ki, biz koronavirus 
xəstəliyini bundan sonra da 
nəzarət altında saxlayaca-
ğıq. Artıq üç həftədir ki, bu 
müsbət dinamika, əlbəttə, 
bizi çox sevindirir. Prinsip 
etibarilə, ilk günlərdən, bu 
xəstəlik meydana çıxandan 
dərhal sonra bütün lazımi 
qabaqlayıcı tədbirlər görül-
dü. Bunun nəticəsində biz 
bu vəziyyətdən az itkilərlə 
çıxırıq”.  

Bəli, Azərbaycan digər 
dövlətlrlə müqayisədə pan-
demiya ilə mübarizəyə ən 
ciddi yanaşan ölkələrdəndir. 
Belə ki, Prezident İlham 
Əliyevin liderliyi ilə ölkəmizdə 
infeksiyanın kütləvi yayıl-
masının qarşısının alınması 
məqsədilə önləyici tədbirlər 
görülmüşdür, çox sayda 
modul tipli xəstəxanalar 
inşa edilmişdir. Fakt bu-
dur ki, Azərbaycan dövləti 
öz vətəndaşına doğması 
kimi yanaşmışdır. Son 
müşavirə bir daha göstərdi 
ki, pandemiya ilə mübarizədə 
Azərbaycan dövləti, xalqı-
mızın sevimli lideri cənab 
İlham Əliyev sonacan ölkə 
vətəndaşının yanında ola-
caq. 

Mən fəxrlə qeyd etməyi 
özümə borc bilirəm ki, 
COVID-19 infeksiyası ilə 
mübarizə başlanan an-
dan həmkarlarım, bütün 
tibb işçiləri  öz peşə və 
vətəndaşlıq borclarını böyük 

şərəf və ləyaqətlə yerinə 
yetirmişlər. Şübhə etmirəm 
ki, onlar bundan sonra da bu 
missiyanı dərin məsuliyyət 
hissilə yerinə yetirəcəklər. 
Azərbaycan səhiyyəsi son 
aylar ərzində ən çətin və ağır 
vəzifələrin öhdəsindən uğurla 
gəlməyə qadir olduğunu 
sübut etmişdir.   

Xalqımız, o cümlədən, 
bir Azərbaycan ziyalısı kimi, 
mən də bu gün Prezident 
İlham Əliyevin pandemiya ilə 
mübarizə istiqamətində gör-
düyü titanik işlərdən sonsuz 
fəxr duyuram. Eyni zamanda, 
bir təcrübəli həkim kimi, hər 
kəsi bundan sonra da ehti-
yatlı olmağa çağırıram. Biz 
hamımız böyük məsuliyyət 
hissi ilə özümüzü, ailəmizi, 
xalqımızı qorumağa çalış-
malıyıq. Allah Azərbaycanı 
qorusun!  

Söhbəti qələmə aldı:  
M.HACIXANLI,  

“Xalq qəzeti”

İyuldan başlayaraq Avropanın bir 
sıra bölgələrində koronavirusa yolux-
ma sayının artması müşahidə edilir. 
Artıq bir sıra ölkələr karantin rejimi-

nin yenidən sərtləşdirilməsinə qərar 
verib. Almaniyada fəaliyyət göstərən 
Alman Həkimləri Birliyi “Marburger 
Bund”un nümayəndəsi Suzanne Yona 
mediaya müsahibəsində artıq ölkədə 
ikinci dalğanın başlandığını bildirib və 
qeyd edib ki, ikinci dalğa birincidən 
zəifdir. Onun sözlərinə görə, artıq 
ölkə xəstəxanaları ikinci dalğa üçün 
hazırlıq vəziyyətinə gətirilir.

İspaniyanın Kataloniya başda 
olmaqla, bir sıra bölgələrində də 
yoluxma ilə bağlı statistik göstəricilər 
yüksəkdir. Odur ki, Almaniyanın 
Xarici İşlər Nazirliyi öz vətəndaşlarına 
həmin bölgələrə səyahət etməməyi 
tövsiyə edib. İkinci dalğa İspaniyada 
payızda gözlənsə də, bu, daha tez 
baş verib. Mütəxəssislər yoluxma 
sayında sıçrayışı ispaniyalıların tətil 
mövsümündə səyahəti sevmələri və 
müxtəlif kütləvi festival və bayram 
tədbirlərinə üstünlük vermələri və 
yoluxmanın yüksək olduğu ölkələrdən 
qeyi-qanuni miqrantların iş üçün axını 
ilə izah edirlər. 

İsveçrə epidemioloqu Anders 
Teqnell hadisələrin inkişaf tempindən 
narahatlığını ifadə edib və etiraf edib 
ki, yoluxmanın bu cür erkən yayılması 
gözlənilməz olub. O, Avropadakı yo-
luxma tempini təhlil edərək vəziyyətin 
həyəcanverici olduğunu bildirib: 
“Baxaq görək, hadisələrin inkişafı 
nəyə gətirib çıxaracaq. Əgər indi baş-
layarsa, bu, narahatlıq doğurur. Bizim 
fikrimizə görə, ikinci dalğa payızda 
olmalı idi”.

Fransa kurortları başda olmaq-
la, Atlantik okeanı və Aralıq dənizi 
sahillərində məcburi şəkildə, tibbi 
maskaların taxılması tətbiq edilir. Belə 
ki, bu ərazilərdə şəhər mərkəzi, sahil 
əraziləri və əsas küçələrdə hərəkət 
edərkən vətəndaşlar mütləq maska 
ilə gəzməlidirlər. Fransada hazırda 
140 yoluxma ocağı qeydə alınıb 
ki, bunlar da məzuniyyət zamanı 
səyahət, kütləvi və ailəvi görüşlər, 
toylar və təntənəli mərasimlərlə 
əlaqədardır.

Cənubi Afrika Respublikasında 
(CAR) da vəziyyət gərgindir. Ölkənin 
səhiyyə naziri Tsveli Mxize KİV 
nümayəndələri ilə keçirdiyi virtual 

brifinqdə bəyan edib ki, avqustun 
sonlarında yoluxma sayında kəskin 
sıçrayış aradan qalxa bilər, lakin bu-
nunla belə, koronavirusun ikinci dal-
ğası ehtimalı hələ də aktualdır. CAR 
yoluxma sayına görə dünyada beşinci 
yeri tutur. Bununla belə, koronavirusa 
qarşı vaksinlərin hazırlanması işləri 
müxtəlif ölkələrdə davam edir. Və 
ikinci dalğanın qarşısını almaq və 
onun təsirini müəyyən qədər azalt-
maq üçün Rusiya qripə qarşı vaksina-
siya aparacaq.

Artıq avqustun 17-dən başla-
yaraq, Rusiyanın Sankt-Peterburq 
şəhərində qripə qarşı peyvəndləmə 
prosesi başlanacaq. Rəsmi məlumata 
görə, peyvəndlərin 2,7 milyon sakini 
əhatə etməsi nəzərdə tutulur ki, bu 
da şəhər əhalisinin yarısını təşkil edir. 
Qaydaya uyğun olaraq, ilk növbədə, 
xroniki xəstəlikləri olan şəxslər, uşaq 
və hamilə qadınlar və çağırışçılar 
peyvənd olunacaq.

Rus virusoloqları da payız-qış 
mövsümü ərəfəsində insanların 
qripə qarşı vaksinasiyasını məsləhət 
görürlər. Bildirirlər ki, bu, korona-
virusun mümkün ikinci dalğasının 
nəticələrinin yumşaldılmasına 
müsbət təsir edə bilər. Moskvanın 
meri Sergey Sobyanin koronovirusla 
bağlı məhdudiyyətlərin hələ bir neçə 
ay davam edəcəyini vurğulayıb. O, 
paytaxt sakinlərinə əvvəlki tək mas-
ka, sosial məsafə, gigiyena qaydaları 
kimi tələblərə əməl etməli olduğunu 
qeyd edib. 

Baltikyanı ölkələr arasında Litva 
səyahətsevərlər üçün sərhədi açsa 
da, hökümət yüksək yoluxma olan 
ölkələrdən qayıdan vətəndaşlarını 
sosial izolyasiya tədbirlərinə əməl 
etməyə çağırır. Estoniyada isə 
Səhiyyə departamenti koronaviru-
sun ikinci dalğasının başladığını 
artıq rəsmən açıqlayıb. Yoluxma 
sayında artım var. Belə ki, ötən ay 1 
olan yoluxma səviyyəsi indi 2,6-ya 
çatıb. Odur ki, hökumət yenidən 
koronavirusla mübarizə tədbirlərini 

sərtləşdirməyə məcbur olub. 
Qardaş Türkiyədə isə avqus-

tun 7-də koronavirusla bağlı bütün 
karantin dövründə ən genişmiq-
yaslı yoxlamalar başlayıb. Bü-
tün şəhərlərdə valilər, bələdiyyə 
rəhbərləri və dövlət orqanları, 
hüquq-mühafizə orqanlarının 
nümayəndələri səfərbər ediliblər. 
İnsanların kütləvi baxımdan çox 
ola biləcəyi məkanlarda–bazar-
larda, ictimai nəqliyyatda, ticarət 
obyektlərində, restoran və kafelərdə, 
taksilərdə – hər yerdə insanların 
sosial məsafə, maska, gigiyena ilə 

bağlı tələblərə əməl olunması ilə 
bağlı intensiv yoxlamalar nəzərdə 
tutulub. 

Almaniyanın “ Deutsche Welle” 
radiosunun əməkdaşı Benrd Ri-
qert bu yaxınlarda pandemiyanın 
ikinci dalğası ilə bağlı şərh xarak-
terli yazı verib. Bildirib ki, xarici 
ölkələrdən gəlmiş vətəndaşlar 
Berlində əyləncə tədbirləri təşkil edən 
gənclərə, istənilən kiçik şəhərdə olan 
məktəblilərə nisbətən heç də daha 
təhlükəli deyillər. Məqalədə vurğulanır 
ki, virusoloqlar COVID–19-un yeni 
sıçrayışlarının dövlət sərhədlərindən 
asılı olmayaraq, istənilən yerdə 
başlaya biləcəyi ilə bağlı xəbərdarlıq 
edirlər. Məqalə müəllifi yay tətilindən 
yeni tədris mövsümünə qayıdarkən 
məktəbli və tələbələrin mütəmadi 
testdən keçməli olduğunu vurğulayır. 
Bu qaydanın, həmçinin uşaq bağça-
ları, iri və kiçik müəssisələrin, dövlət 
müəssisələrinin kollektivinə şamil olun-
masını təklif edir.

Müəllif növbəti yoluxma dalğa-
larından qorunmaq üçün insanla-
rın sakit davranmasının vacibliyini 
məsləhət görür: “Biz virusla yaşa-
mağı öyrənməliyik. Bundan sonra 
da koronavirusa yoluxan və həyatını 

itirən insanlar olacaq. Avroplalı-
lar bundan təlaşa düşməməlidir”. 
“Deutsche Welle” əməkdaşı sonda 
pandemiya dövründə insani, eləcə də 
iqtisadi əlaqələrin dəstəklənməsinin 
mürəkkəb olduğunu qeyd edib.

Bir müddət əvvəl sərt karantin 
rejimlərini ləğv etmiş ölkələr ha-
zırda xəstəliyin geniş yayılması 
səbəbindən yenidən məhdudiyyətlər 
tətbiq etməli olublar. Dünyada 
koronavirusla mübarizədə aparı-
lan zəruri tədbirləri, tətbiq edilən 
məhdudiyyətləri araşdırdıqda, eləcə 
də ölkəmizdə aparılan pandemiya ilə 

mübarizəni müqayisə etdikdə, belə 
qənaətə gəlmək olar ki, Azərbaycan 
höküməti ikinci dəfə sərt karantin 
qaydalarını tətbiq etməkdə doğru 
qərar verdi. Bunun nəticəsidir ki, ar-
tıq koronavirusdan sağalanların sayı 
yoluxanları ötüb. 

Əldə edilmiş müsbət dinamika, 
məhz, tətbiq edilmiş məhdudiyyətlər 
nəticəsində əldə olunub. Hazırda 
Azərbaycanda xüsusi karantin rejimi 
yavaş-yavaş yumşaldılır. Lakin 
bununla belə, ehtiyatı əldən vermək 
olmaz. Yumşaldılmalar tətbiq edilsə 
də, vətəndaşların sosial məsuliyyəti 
daha da artmalı, sosial məsafə, 
qorurucu maskalardan istifadə kimi 
qaydalara yenə də əvvəlki kimi 
əməl olunmalıdır. Əgər əldə edilmiş 
müsbət dinamikanı qoruyub saxlaya 
bilsək, ehtimal olunan ikinci dalğa-
nın təsirindən də az ziyan çəkərik. 
Pandemiyaya yalnız özümüzü, 
ətrafımızı, yaxınlarımızı qorumaqla, 
insanların sıx olduğu məkanlarda 
sosial məsafəni gözləməklə, qoruyu-
cu tibbi maskalar taxmaqla qalib gələ 
bilərik. 

Əfsanə BAYRAMQIZI,  
“Xalq qəzeti”

Bu il avqustun 6-da Prezident İlham Əliyev 
ölkəmizdə koronavirus pandemiyası ilə mübarizə 
sahəsində görülən tədbirlər və sosial-iqtisadi 
vəziyyətlə bağlı videoformatda müşavirə keçirib. 
Azərbaycan Prezidentinin nitqində səslənən dəyərli 
fikir və tövsiyələr ölkə ictimaiyyətinin ən geniş 
təbəqələrinin nümayəndələri tərəfindən dərin razılıq 
hissi ilə qarşılanıb. Azərbaycan Tibb Universiteti-

nin professoru, tibb elmləri doktoru Anar Ağayev bu barədə fikirlərini 
bizimlə bölüşərkən dedi: 

COVID-19-un ikinci dalğası:  
mübarizə və ehtiyat tədbirləri davam edir

Bəşəriyyəti çənginə almış COVID–19 pandemiyasının ikinci 
dalğasının başlayacağı ilə bağlı proqnozlar və artıq bir 
sıra ölkələrdə bunun əlamətlərinin müşahidə olunması 

dünyanı narahat etməkdədir. Nüfuzlu tədqiqat mərkəzləri və tibbi 
qurumlarının mütəxəssislərinin açıqlamaları bunu deməyə əsas 
verir ki, zəruri tədbirlər görülməzsə, koronavirusun ikinci dalğa-
sının yayılma ehtimalı yüksək ola bilər.

Azərbaycanda koronavirusdan  
sağalanların sayı 30 mini keçib

�� Azərbaycan Respublikasında 
koronavirus infeksiyasından daha 
360 nəfər sağalıb, 105 yoluxma faktı 
qeydə alınıb.

Nazirlər Kabineti yanında operativ 
qərargahdan AZƏRTAC-a verilən məlumata 
görə, COVID-19 üçün götürülən analiz 
nümunələri müsbət çıxmış 5 nəfər vəfat edib.

Hazırkı dövrədək ölkəmizdə 33 min 481 
nəfərin koronavirus infeksiyasına yoluxması 
faktı müəyyən edilib. Onlardan 30 min 56 
nəfər müalicə olunaraq sağalıb, 488 nəfər 
vəfat edib. Aktiv xəstə sayı 2937 nəfərdir.

Ötən müddət ərzində 779 min 508 test 
aparılıb. Bugünkü test sayı isə 6457-dir.


